
Hér með sendist útskrift úr fundargerð umhverfis- og skipulagsráðs dags. 30. október 
2024 varðandi eftirfarandi mál: 
 
Reitur 1.161 - Kirkjugarðsstígur, Garðastræti, Túngata og Suðurgata - Breyting á 
deiliskipulagi - Suðurgata 6 
Lögð fram umsókn Alternance slf., dags. 22. júní 2023, um breytingu á deiliskipulagi reits 
1.161, Kirkjugarðsstígur, Garðastræti, Túngata og Suðurgata, vegna lóðarinnar nr. 6 við 
Suðurgötu. Í breytingunni sem lögð er til felst að gera upp gamla húsið með því að færa 
það í átt að upprunalegu formi. Heimilt verði að fjarlæga viðbyggingu sem gengur inn í 
gamla húsið og endurgera kvisti í stíl við það upprunalega. Auk þess verði heimilt að 
gera bakbyggingu og tengigang milli húsanna og kjallara undir nýbyggingu, samkvæmt 
deiliskipulagsuppdrætti Alternance slf. dags. 2. febrúar 2024. Einnig eru lagðir fram 
skuggavarpsuppdrættir Alternance slf. dags. 30. september 2023 og umsögn 
Minjastofnunar Íslands, dags. 17. ágúst 2022. Einnig er lögð fram umsögn  
skipulagsfulltrúa, dags. 10. október 2024. 
 
Synjað er beiðni um breytingu á deiliskipulagi með vísan til umsagnar skipulagsfulltrúa 
dags. 10. október 2024. 
Vísað til borgarráðs 
 
Dóra Björt Guðjónsdóttir víkur af fundi undir þessum lið og Pawel Bartoszek tekur við 
formennsku. 
 
 
 
 
 
 
 

Glóey Helgudóttir Finnsdóttir 
Skrifstofa stjórnsýslu og gæða 
Umhverfis- og skipulagssvið 

 
 
 
Fylgiskjöl: Deiliskipulagsuppdráttur Alternance slf. dags. 2. febrúar 2024. skuggavarpsuppdrættir Alternance 
slf. dags. 30. september 2023, umsögn Minjastofnunar Íslands, dags. 17. ágúst 2022 og umsögn 
skipulagsfulltrúa, dags. 10. október 2024. 
 
 















bls. 2 

innkeyrslu að lóðinni í ljósi nálægðar við gatnamót og að fjöldi bílastæða skyldi vera í samræmi við fyrirhugaða 
starfsemi og bíla- og hjólastæðastefnu Reykjavíkurborgar.  

Umsækjandi átti einnig fund með lögfræðingi umhverfis- og skipulagssviðs og formanni umhverfis- og 
skipulagsráðs. Í svari formanns til Birgis Jóhannsonar hjá Alternance um niðurstöðu fundar kemur fram að fjöldi 
bílastæða skuli vera í samræmi við stefnu Reykjavíkurborgar. 

Í svarpósti skrifstofu samgöngustjóra til Alternance, dags. 7. júní 2024, eru heimiluð 3 bílastæði fyrir tvær íbúðir á 
lóð, skv. bíla- og hjólastæðastefnu Reykjavíkur og gildir þá einu hvort um er að ræða 2ja eða 3ja herbergja íbúðir. 

Skv. tölvupósti frá Birgi Jóhannssyni, arkitekt hjá Alternance, dags. 21. júní 2024, sér umsækjandi enga lausn í 
augsýn. Hönnuður hefur ekki heimild frá umsækjanda fyrir breytingu á teikningu á þann veg að fækka bílastæðum 
þannig að þau takmarkist við tvö venjuleg bílastæði fyrir íbúa og að umsækjandi/eigandi vilji frekar fá neitun en að 
breyta deiliskipulaginu á þann veg. 

Rétt er að benda á að í gildandi deiliskipulagi er gert ráð fyrir að bílastæði séu á einkalóðum og í götustæðum og 
sérstaklega tilgreint að á lóð Suðurgötu 2 eru bílastæði fyrir almenning. Í gildandi deiliskipulagi er hins vegar ekki 
getið um fjölda bílastæða á lóðum. Því ber að fara, eins og áður segir, eftir bíla- og hjólastæðastefnu 
Reykjavíkurborgar sem kverður á um fjölda bílastæða miðað við starfsemi.  

Jafnframt er rétt að benda á að til staðar er heimild fyrir einu bílastæði framan við bílskúr á lóð Suðurgötu 6, sbr. 
gildandi aðaluppdrátt af bílskúr, dags. 28. september 1944. 
 
Niðurstaða:  

Lagt er til að umsókn um breytingu á deiliskipulagi lóðar nr. 6 við Suðurgötu verði synjað vegna fjölda bílastæða á 
lóð.  
 
 
F.h. skipulagsfulltrúans í Reykjavík 

Sigríður Maack, arkitekt og verkefnisstjóri. 

